
sþ. 378. þingsályktun
um áætlun strandferðaskipa og flóabáta.

(Afgreidd frá sþ. 2. okt.)

Alþingi ályktar að skora á ríkisstjórnina áð láta svo fljótt sem unnt er semja
áætlun um ferðir allra þeirra skipa, sem sigla í strandferðum við ísland og gerð eru
út af Skipaútgerð ríkisins eða eru ii hennar vegum um lengri tíma. Skal áætlunin
samin þannig, að skipakostur sá, sem útgerðin hefur yfir að ráða, verði notaður á
sem allra hagkvæmastan hátt, bæði til Iólks-, póst- og vöruflutninga, um leið og
þess sé gætt, að staðir og héruð, sem lélegar eða engar bilasamgöngur hafa við
aðalvegakerfi landsins, fái hlutfallslega meiri not af farþegaskipunum en þau
héruð eða staðir, sem möguleika hafa á því að fullnægja fólksflutningi með bif-
reiðum. Áætlunin sé hirt almenningi svo fljótt sem auðið er og eigi síðar en 1.
des. 1944.

Samfara þessu skal ríkisstjórnin einnig hlutast til um, að samdar verði áætlanir
fyrir alla flóabáta, sem styrk hafa úr ríkissjóði, og séu þær birtar almenningi að
minnsta kosti 30 dögum áður en ferðirnar hefjast. Við samningu umræddra áætl-
ana skal leita samvinnu við póststjórnina.


